
Od nastanka ljudske civilizacije jedna od osnovnih potreba čovjeka je potreba za kretanjem. Turizam, kao oblik 
ljudske aktivnosti, razvio se u svjetsku ekonomsku aktivnost koja ne poznaje političke, ideološke, geografske 
ili kulturne granice. To je jedna od privrednih djelatnosti kod koje je osjetljivost na ekonomske uspone i padove  
najizraženija, a istovremeno se brzo oporavlja  od negativnih ekonomskih uticaja. Danas je turizam jedna od 
glavnih sila u svijetskoj ekonomiji, djelatnost od globalnog značaja, sa sposobnošću brzog prilagođavanja 
čestim turbulencijama u poslovanju.  
Kroz nastavni predmet Osnove turizma u prvom razredu srednje škole učenicima će se približiti najvažniji 
pojmovi o  turizmu, kako bi pomoću usvojenog znanja samostalno promišljali o turizmu kao važnom segmentu  
društvenog i ekonomskog razvoja.  Učeći o turizmu, učenicima je omogućeno šire razumijevanje globalnih i 
lokalnih turističkih tokova  i značaja turizma u globalnom društvu. Turizam uključuje interakciju sa različitim 
ljudima i kulturama što učenicima omogućava da uče o važnosti  kulturne razmjene, poštivanju različitosti i 
razvijanju socijalnih vještina koje su bitne u kontaktima sa turistima. Steći će znanje o važnosti usklađenosti 
turizma sa očuvanjem okoliša i prirodnih resursa.  
Učenici će se upoznati s društvenim, kulturnim i ekonomskim posljedicama turizma, što ih može potaknuti da 
razvijaju kritički odnos prema fenomenu turizma i njegovim uticajem na društvo. 
Kroz nastavni predmet osnove turizma učenici razvijaju sposobnost efikasne komunikacije na Bosanskom, 
hrvatskom i srpskm jeziku i engleskom i njemačkom jeziku, često uče osnovne termine i fraze na stranom jeziku 
što poboljšava njihove jezičke vještine i priprema ih za tržište rada na domaćem i  međunarodnom nivou. Kako 
je turizam sve više povezan putem digitalnih tehnologija kao što su online rezervacije, marketing putem 
društvenih mreža, učenici stiču osnovna znanja i vještine u korišćenju digitalnih alata koji su neophodni u 
turizmu. 
Kroz ovaj nastavni predmet, učenici razvijaju empatiju, kulturnu svijesti i poštivanje razlika, što im omogućava 
da postanu odgovorni građani i globalno savjesni pojedinci. 

 Razumjeti osnovne pojmove u turizmu 

Cilj je da učenici steknu osnovna znanja o  razvoju turizma, od njegovih početaka do današnjeg 
globalnog turizma. Moći će razumjeti osnovne definicije i terminologiju vezanu uz turizam, turističke 
destinacije, turističku ponudu i potražnju, te ključne komponente turističkog proizvoda. 

 
 Prepoznati  najvažnije turističke motive 

Najvažniji turistički motivi obuhvataju raznolike elemente koji privlače posjetioce i čine destinacije 
atraktivnim kao što su: prirodne ljepote, kultura i historija, arhitektura, gastronomija.. 

 
 Objasniti različite oblike i vrste turizma 

Turizam je raznolika industrija koja obuhvaća različite oblike i vrste aktivnosti koje uključuju putovanja 
i boravak na različitim destinacijama. Različite vrste turizma mogu se klasificirati prema različitim 
kriterijima, kao što su motivi putovanja, vrsta aktivnosti, tip destinacije ili specifične potrebe turista. 

 Razumjeti  mjere turističke politike koje utiču na povećanje pozitivnih i smanjenje negativnih efekata 
turizma 
Turistička politika obuhvata strategije, planove i mjere koje vlade, lokalne vlasti, turističke organizacije 
i drugi relevantni akteri koriste kako bi usmjeravali razvoj turizma i minimizirali njegove negativne 
učinke, dok istovremeno maksimiziraju pozitivne učinke na ekonomiju, društvo i okoliš. 

1. Turizam i turistička usluga 

 

 

 
 

 

 

 

  

 

 

 

 

     
 

 

Uvod u turizam i turističko tržište  

 Ova oblast postavlja osnovu za razumijevanje turizma kao privredne grane. Učenici neće samo 

naučiti definicije pojmova kao što su turizam, turistički motivi i potrebe, već će istraživati 

historijski razvoj turizma te razumjeti njegove ekonomske, socijalne i ekološke implikacije. 

Analizom turističkog tržišta, učenici će razviti sposobnost identifikacije ključnih učesnika  

(turistički subjekti, posrednici) i njihovih međusobnih odnosa. Cilj je razviti kritičko mišljenje 

o uticaju turizma na društvo i okoliš. 

 

       

2. Turistička ponuda i potražnja 

Gradivo ove oblasti fokusira se na analizu turističke ponude i potražnje na turističkom tržištu.  

Učenici će identificirati specifične oblike turizma (npr. vjerski, sportski, zdravstveni) i 

analizirati njihova obilježja i motive. Poređenjem turističke ponude naše zemlje  s globalnim 

trendovima, učenici će razviti sposobnost vrednovanja konkurentnosti 

bosanskohercegovačkog turizma. Istraživanje specifičnosti odabranog oblika turizma  razvit 

će učenikove istraživačke vještine. 

 

       

3. Upravljanje i razvoj turizma  

Ova oblast se fokusira na upravljanje i razvoj turizma. Učenici će istraživati strategije 

upravljanja kvalitetom turističke ponude, planiranje razvoja turizma te uticaj globalnih 

trendova. Analizirat će se uloga države i drugih učesnika u razvoju turizma. Cilj je razviti 

učenikovo razumijevanje kompleksnosti upravljanja turizmom i spoznaju o važnosti održivog 

turizma. 

PK3 – Oblasna struktura predmetnog 
kurikuluma 

A 

Uvod u turizam i turističko tržište  

Ishod učenja 

A.1. Identifikuje nastanak, 
razvoj i potrošače u 
turizmu 

 

 

 

 

A.2. Procjenjuje 
specifičnosti turizma kao 
privredne djelatnosti 

 

A.3. Prepoznaje vrste i 
specifične oblike turizma. 

 

Indikatori 
A.1.a. Objašnjava uslove nastanka i razvoja turizma. 
A.1.b. Objašnjava uzročno-posljedičnu vezu turističkih potreba i motiva. 
A.1.c. Navodi turističke motive. 
A.1.d. Definiše pojam turizma. 
A.1.e. Definiše turističku destinaciju. 
A.1.f. Razlikuje turistu i izletnika. 
A.1.g. Navodi turističke resurse. 
A.1.h. Objašnjava faktor  značajne  za razvoj turizma. 
 
 
A.2.a. Opisuje uticaj turizma na privredni razvoj. 
A.2.b. Opisuje uticaj turizma na prirodnu okolinu. 
A.2.c. Opisuje uticaj turizma na sociokulturnu i sociodemografsku okolinu: 
 
 
A.3.a. Navodi obilježja turističkog tržišta. 
A.3.b. Objašnjava turističke atrakcije. 
A.3.c. Navodi  vrste turističkih atrakcija. 
A.4.d. Objašnjava turističke atrakcije. 
A.3.e. Objašnjava različite oblike turizma. 
A.3.f. Objašnjava i različite vrste turizma. 
A.3.g. Navodi specifične oblike turizma. 

Ključni sadržaji  

Turistička potreba, Turistički motivi, Turistička destinacija, Turista, Izletnik, Turistički resursi, Faktori 
turizma, Turističko tržište, Turističke atrakcije, Vrste turizma, Oblici turizma,  

PREPORUKE ZA OSTVARENJE ISHODA 

 

Mogućnosti efikasnog učenja i podučavanja – metodičke smjernice 

U realizaciji sadržaja preporučuju se kombinovane aktivne metode savremene nastave i oblici rada koji 
omogućavaju da učenici u najvećoj mjeri budu aktivni (dijaloška, istraživačka, učenje putem rješavanja 
problema, metode kreativnog pisanja, projektno učenje, gost na času – stručnjak za predmetnu temu npr. 
predstavnica turističke zajednice, timski oblik rada, grupni oblik rada, rad u paru i individualizirani oblik rada) 
što omogućava visok stepen samostalnosti i inicijativnosti učenika. 

Kroz studije slučajeva učenici mogu analizirati poznate destinacije i njihov razvoja kroz vrijeme (npr. 

Venecija, Egipat, Francuska), destinacije koje su postale zavisne od turizma (Bali, Maldivi..), destinacije 

 Srednje I 

Godine učenja i podučavanja predmeta: 1 

PK4 – Odgojno-obrazovni ishodi 

specijalizovane za određeni oblik turizma. Kroz diskusije  se može razgovarati i analizirati uticaj specifičnih 

faktora (npr. ratovi, globalizacija, COVID-19 pandemija) na turiza, promjenama u potrošačkoj potražnji, 

izazovima u turizmu (prenatrpanost, održivost). Kroz istraživanje učenici mogu  učiti o  potrošačima u 

turizmu kroz  demografske karakteristike potrošača (starosne grupe, interesovanja, ekonomski status), 

analizirati uticaj novih trendova na ponašanje potrošača u turizmu (npr. održivi turizam, avanturistički 

turizam, ekološki turizam), uticaju turizma na zapošljavanje. Učenici putem  prezentacija  mogu predstaviti  

destinacije  koje su specijalozovane za određeni oblik turizma. 

Mogućnost ostvarivanja međupredmetne povezanosti – međupredmetna korelacija 

Historija: kroz ovaj predmet učenici uče o  kulturno-historijskoj baštini kao turističkoj atrakciji, razvoju 
turizma kroz historiju 

Turistička geografija: kroz ovaj predmet učenici uče o prirodno-geografski faktori turizma, turističkim 
regijama  koje utiču na turizam 

Praktična nastava: Kroz ovaj predmet učenici stiču znanja o atrakcijama, motivima, resursima. 

 

Mogućnosti odgojnog djelovanja i razvoja ključnih kompetencija – kompetencijski pristup 

 

1.Razvoj vještina verbalne i pisane komunikacije: U okviru nastave, učenici se podstiču da aktivno učestvuju 
u diskusijama, pišu istraživanja o temama vezanim za turizam i na taj način  usavršavaju sposobnost 
izražavanja. 
2. Prezentacijske vještine: Kroz prezentacije o turističkim destinacijama učenici razvijaju prezentacijske 
sposobnosti 
3. Digitalna kompetencija : Korištenje online platformi za istraživanje turističkih destinacija i digitalnih alata 
za prezentacije 
4. Razvoj kulturna svijesti : Kroz istraživanje i prezentacije lokalnih kulturnih manifestacija i turističkih 
atrakcija učenici razvijaju ljubav za vlastitu zemlju. 
 

B. Turistička ponuda i potražnja 
 
Ishod 

B.1.  Analizira turističke 
potražnje. 

 

 

 

B.2. Formira turističke 
ponude 

 

 

Indikatori: 
 
B.1.a. Objašnjava specifičnosti usluga. 
B.1.b. Objašnjava karakteristike turističke potražnje. 
B.1.c. Navodi pretpostavke za formiranje turističke potražnje. 
B.1.d. Navodi pozitivne i negativne faktore uticaja sezonskog karaktera 
poslovanja na turizam. 
 
B.2.a. Razlikuje između materijalnog proizvoda i usluge. 
B.2.b. Objašnjava heterogenost turizma kao privredne djelatnosti. 
B.2.c. Navodi pretpostavke za formiranje turističke ponude. 
B.2.d. Objašnjava karakteristike turističke ponude. 
B.2.e. Definiše turistički proizvod. 
B.2.f. Objašnjava elemente turističkog proizvoda. 
B.2.g. Kreira turistički proizvod. 
B.2.h. Objašnjava cijene u turizmu. 
B.2.i. Objašnjava kanale prodaje u turizmu. 

KLJUČNI SADRŽAJI 

Usluga, Proizvod, Heterogenost usluge, Turistička ponuda, Turistička potražnja, Turistički proizvod Cijena 
turističkog proizvoda, Kanali prodaje u turizmu 

PREPORUKE ZA OSTVARENJE ISHODA 

Mogućnosti efikasnog učenja i podučavanja – metodičke smjernice 

U realizaciji sadržaja preporučuju se kombinovane aktivne metode savremene nastave i oblici rada koji 
omogućavaju da učenici u najvećoj mjeri budu aktivni (dijaloška, istraživačka, učenje putem rješavanja 
problema, metode kreativnog pisanja, projektno učenje, gost na času – stručnjak za predmetnu temu npr. 
predstavnik turističke zajednice, timski oblik rada, grupni oblik rada, rad u paru i individualizirani oblik rada) 
što omogućava visok stepen samostalnosti i inicijativnosti učenika. 
Učenici se mogu podijeliti u grupe i kroz vježbe diskutovatii o  specifičnim usluga u turizmu, te kako se te 
usluge razlikuju od proizvodnje materijalnih dobara, vrstama turizma kroz primjere,  analizirati turističku 
ponudu i potražnju za specifične destinacije i vrste putovanja. 
Kroz studije slučaja mogu  analizirati konkretne primjere turističkih usluga i njihove specifičnosti (npr. 
nevidljivost, neodvojivost proizvodnje i konzumacije), različite vrste usluga,, prepoznati razlike u načinu 
pružanja usluga. analizirati konkretne destinacije koje imaju sezonski karakter,  raspravljati o izazovima i 
prilikama turističke ponude,.analizirati  stvaranje turističkog proizvoda  kroz konkretne primjere,kao i  
analizirati cijene i kanale prodaje.  
Kroz prezentacije predstaviti specifične turističke destinacije, turistički proizvod određene turističke 
destinacije. 

Mogućnost ostvarivanja međupredmetne povezanosti – međupredmetna korelacija 

Historija: kroz ovaj predmet učenici uče o  kulturno-historijskoj baštini kao turističkoj atrakciji, razvoj 
turizma kroz historiju 
Turistička geografija : Kroz ovaj predmet učenici uče o prirodno-geografski faktori turizma, turističkim 
regijama  koje utiču na turizam 
Praktična nastava: Kroz ovaj predmet učenici stiču znanja o atrakcijama, motivima, resursima 

Mogućnosti odgojnog djelovanja i razvoja ključnih kompetencija – kompetencijski pristup 

 

1.Razvoj vještina verbalne i pisane komunikacije: U okviru nastave, učenici se podstiču da aktivno 
učestvuju u diskusijama, pišu istraživanja o temama vezanim za turizam i na taj način  usavršavaju 
sposobnost izražavanja. 
2. Prezentacijske vještine: Kroz prezentacije o turističkim destinacijama učenici razvijaju prezentacijske 
sposobnosti 
3. Digitalna kompetencija : Korištenje online platformi za istraživanje turističkih destinacija i digitalnih 
alata za prezentacije 
4. Razvoj kulturne svijesti : Kroz istraživanje i prezentacije lokalnih kulturnih manifestacija i turističkih 
atrakcija učenici razvijaju ljubav za vlastitu zemlju 

C. Upravljanje i razvoj turizma  
Ishod 

C.1.Ocjenjuje ulogu i 
značaj održivog razvoja 
turizma u turističkoj 
destinaciji  

Indikatori: 
C.1.a. Objašnjava vrste uticaja koje turizam vrši na prirodnu i društvenu 
sredinu. 
C.9.b. Istražuje kako održivi turizam doprinosi očuvanju lokalne kulture i 
zajednica. 
C.1.c. Navodi  kriterije održivog razvoja turizma u turističkim destinacijama. 

KLJUČNI SADRŽAJI  

Turizam i okolina, Održivi turizam, Ekološke koristi i izazovi, Društveni i kulturni doprinos 

 

PREPORUKE ZA OSTVARENJE ISHODA 

Mogućnosti efikasnog učenja i podučavanja – metodičke smjernice 

U  realizaciji sadržaja preporučuju se kombinovane aktivne metode savremene nastave i oblici rada koji 
omogućavaju da učenici u najvećoj mjeri budu aktivni (dijaloška, istraživačka, učenje putem rješavanja 
problema, metode kreativnog pisanja, projektno učenje, gost na času – stručnjak za predmetnu temu npr 
predstavnik udruženja koje se bavi zaštitom okoliša., timski oblik rada, grupni oblik rada, rad u paru i 
individualizirani oblik rada) što omogućava visok stepen samostalnosti i inicijativnosti učenika. 
Kroz  diskusije učenici mogu razgovarati o  različitim  aspektima uticaja turizma na prirodu (kroz primjer 
masovnog turizma, zagađenja, krčenje šuma i sl.). 
Putem prezentacija mogu se prikazati primjeri određenih  destinacija koje su doživjele negativne ili pozitivne 
promjene zbog turizma (npr. Venecija, Barcelona, Bali, itd.),  prezentacije o uticaju turizma na okolinu sa 
preporukama za smanjenje negativnih uticaja turizma. 
Nastavnici i učenici mogu koristiti video  video materijal, dokumentarne filmove  i izvještaje koji prikazuju 
stvarne efekte turizma na različite zajednice i ekosisteme. Ako je moguće, organizovati  posjetu lokalnim 
zajednicama koje praktikuju održivi turizam. 

Mogućnost ostvarivanja međupredmetne povezanosti – međupredmetna korelacija 

Ekologija: Održivi turizam, zahtijeva duboko razumijevanje ekoloških principa i očuvanja prirodnih resursa. 
Korelacija između ekologije i turizma omogućava razvoj strategija koje minimiziraju negativne uticaje 
turizma na okoliš, istovremeno pružajući ekonomske koristi lokalnoj zajednici. 
Praktična nastava: Kroz ovaj predmet učenici stiču znanja o atrakcijama, motivima, resursima 

 

Mogućnosti odgojnog djelovanja i razvoja ključnih kompetencija – kompetencijski pristup 

 

1.Razvoj vještina verbalne i pisane komunikacije: U okviru nastave, učenici se podstiču da aktivno učestvuju 
u diskusijama, pišu istraživanja o temama vezanim za turizam i na taj način  usavršavaju sposobnost 
izražavanja. 
2. Prezentacijske vještine: Kroz prezentacije o turističkim destinacijama učenici razvijaju prezentacijske 
sposobnosti 
3. Digitalna kompetencija : Korištenje online platformi za istraživanje turističkih destinacija i digitalnih alata 
za prezentacije 
4. Razvoj kulturne svijesti : Kroz istraživanje i prezentacije lokalnih kulturnih manifestacija i turističkih 
atrakcija učenici razvijaju ljubav za vlastitu zemlju 

Prilagođavanje nastave i uključenost učenika  u nastavni predmet zahtijeva  kombinaciju savremenih metoda 
i alata. Nastavnici treba da koriste sve dostupne resurse, da implementiraju tehnologiju i da omoguće 
učenicima da uče kroz praktične aktivnosti, diskusije i timski rad, čime se podstiče kritičko razmišljanje i 
samostalnost učenika. 
Nastavnici mogu koristiti različite metode (prezentacije, video materijale, grupne diskusije, praktične 
aktivnosti) kako bi se prilagodili svakom učeniku, dok sa druge strane učenici imaju različite stilove učenja. 
Na osnovu prethodnog znanja ili iskustava učenika, nastavnik može planirati zadatke koji potiču učenika, ali 
nisu previše komplikovani. Na primjer, učenici koji su već imali priliku da putuju mogu diskutovati o svojim 
iskustvima ili analizirati studije slučaja vezane za turizam. Redovno davanje povratnih informacija i 
personalizovanih komentara pomaže učenicima da prepoznaju svoja područja za poboljšanje, čime se motivišu 
da razvijaju svoje sposobnosti. 
Za obradu pojedinih nastavnih sadržaja, preporučljivo je učenicima dati da samostalno ili u timu rade 
seminarske radovove/prezentacije. Prilikom izrade seminarskog rada ili prezentacije koji obuhvata analizu 
nekog sadržaja ili problema, učenici treba da pokažu sposobnost kako da na pravilan način prikupe informacije 
iz relevantne literature i drugih izvora, i da na osnovu toga sami donesu lični zaključak o analiziranoj materiji 
ili problemu. 
Učenici svoje seminarske radove/prezentacije treba da javno prezentuju ostalim učenicima u odjeljenju ili 
grupi i da pruže odgovore na postavljena pitanja. Nastavnici treba da daju uputstva učenicima o metodama 
pri izradi seminarskih radova. Da bi se sadržaj ovog modula približio učeniku, preporučljivo je organizovati 
posjetu određenim privrednim društvima.  
Motivacija učenika može se postići kroz: 
Povezivanje sadržaja sa stvarnim svijetom: Učenici često bolje reaguju na materijal koji je relevantan za njihov 
svakodnevni život ili budući posao. Na primjer, učenici mogu analizirati realne turističke destinacije, 
procenjivati turističke tokove i diskutovati o tome kako da poboljšaju turističku ponudu. 
Aktivno učenje: Involviranje učenika kroz projektne zadatke, simulacije i istraživanje omogućava im da budu 
aktivni učesnici u procesu učenja. 
Postavljanje izazova: Kroz postavljanje izazova koji su povezani sa njihovim interesovanjima ili iskustvima (npr. 
planiranje idealnog turističkog paketa za određenu destinaciju), učenici se motivišu da se angažuju u procesu 
učenja. 
Organizacija učenika za uspješnije učenje može se postići kroz: 
 Grupni rad: Podjela učenika u manje grupe podstiče međusobnu saradnju. Na primjer, učenici mogu raditi na 
zajedničkim projektima koji uključuju analizu tržišta turizma ili dizajniranje turističkih ruta. Ovaj pristup 
pomaže učenicima da se međusobno motivišu i razmjenjuju ideje. 
Online resursi: Korištenje online platformi (kao što su Moodle, Google Classroom) za dijeljenje materijala, 
interaktivnih zadataka i  diskusija pomaže učenicima da uče u svom tempu, pristupaju različitim resursima i 
komuniciraju sa profesorom i kolegama. 
 
Multimedija: Korištenje  video materijala, podcasta i animacija može učiniti lekcije dinamičnijima. Na primjer, 
video snimci o turističkim destinacijama mogu pomoći učenicima da bolje razumiju teorijske koncepte kroz 
vizualizaciju stvarnog svijeta.  
Za uspješnu realizaciju  učenja i podučavanja učenika koristiti  
- udžbenike i priručnike, 
- online baza podataka i istraživački materijali, 
- interaktivni materijali, 
- studije slučaja i istraživanja 
 

PK5 – Učenje i podučavanje 

Vrednovanje u predmetnom kurikulumu omogućava učenicima da prate svoj napredak, kao i nastavnicima da 
prepoznaju kako se razvijaju ključne kompetencije učenika. Vrednovanje se koristi kako bi se poboljšalo učenje 
i podstakla motivacija učenika. 
Kroz vrednovanje: 
pratimo napredak učenika, 
podstičemo učenje i motivaciju, 
učenici dobivaju povratnu informaciju 
Uključivanje učenika u proces vrednovanja je od  važnosti za razvijanje njihove odgovornosti i svijesti. Na 
nekoliko načina se može postići uključivanje učenika: 
Samovrednovanje: Učenici mogu biti podstaknuti da sami procijene svoj rad, identifikuju svoje jake strane i 
oblasti za poboljšanje. Ovo razvija njihove vještine refleksije i samostalnog učenja. 
 
Vrednovanje od strane vršnjaka: Učenici mogu procjenjivati rad svojih kolega, što im omogućava da razviju 
kritičko mišljenje, kao i da uče iz iskustava drugih. Učenici mogu diskutovati o različitim pristupima rješavanju 
zadataka vezanih za turizam i razmjenjivati ideje. 
 
Učestvovanje u postavljanju kriterijuma vrednovanja: Učenici mogu biti uključeni u proces definisanja šta se 
vrednuje, čime im se omogućava da bolje razumiju  ciljeve i očekivanja u vezi sa zadacima i projektima. 
 Vrednovanje znanja učenika treba da obuhvatiti: 
 vrednovanje teorijskog znanja, 
vrednovanje kreativnost i inovacija, 
vrednovanje prezentacijskih vještina, 
vrednovanje komunikacijskih vještina, 
vrednovanje saradnje i timskog rada, 
vrednovanje primjene stečenih  znanja 
Tehnike vrednovanja mogu biti različite, a izbor zavisi od ciljeva učenja i vrste zadatka, što uključuje: 
Usmena provjera: Nastavnici  kroz razgovor sa učenikom provjeravaju  teoretsko znanje, ali i  diskutuju o 
određenim problemima, idejama, pojmovima 
Kvizovi i testovi: Korištenje kratkih testova i kvizova za provjeru teorijskog znanja o osnovama turizma (npr. 
osnovne definicije, ključni pojmovi, zakonitosti tržišta). 
Projekti i zadaci: Dodjela praktičnih zadataka i projekata kao što su analiza  turističke ponude, potražnje 
Prezentacije i diskusije: Ocenjivanje sposobnosti učenika da izlažu svoje ideje i argumente, bilo kroz usmena 
izlaganja,  grupne diskusije ili prezentacije neke turističke destinacije 
Samoprocjena i vrednovanje od strane vršnjaka : Samostalno vrednovanje i vrednovanje od strane vršnjaka 
pomaže u razvoju vještina refleksije i kritičkog mišljenja. 
Zaključivanje ocjena treba da bude zasnovano na kombinaciji različitih oblika vrednovanja. Ocjena ne treba da 
bude zasnovana samo na jednoj vrsti zadatka (npr. ispitivanjima), već treba da bude rezultat sveukupnog 
učešća učenika u različitim aktivnostima, uključujući projekte, diskusije, testove. 
Pristupi u vrednovanju učenika su: 
Formativno vrednovanje: Fokus na praćenje i poboljšanje učenikove sposobnosti tokom učenja, što 
omogućava adaptaciju i fleksibilnost u pristupu. 
Sumativno vrednovanje: Koristi se za ocjenjivanje ukupnog postignuća učenika na kraju polugodišta ili školske 
godine 
Diferencijacija: Prilagođavanje tehnika vrednovanja prema individualnim potrebama učenika, posebno u 
razredu sa učenicima sa posebnim obrazovnim potrebama. 
 Vrednovanje  treba da bude dinamičan, sveobuhvatan proces koji ne samo da ocjenjuje učeničko znanje, već 
i podstiče učenike na dalji razvoj, učenje i refleksiju. 

PK6 – Vrednovanje u predmetnom kurikulumu 


